FIL-QORTI TAL-APPELL KRIMINALI

Onor. Imhallef Dr. Aaron M. Bugeja M.A. (Law), LL.D. (melit)

[llum 15 ta’ Settembru 2022
Appell numru 65/2021

[I-Pulizija
VS.
Andre Joel CAMILLERI

[I-Qorti rat is-segwenti :

A. L-IMPUTAZZJONIJIET

1. Dan huwa appell minn sentenza moghtija mill-Qorti tal-Magistrati
(Malta) is-16 ta’ Frar 2021 fil-konfront ta’ Andre Joel CAMILLERI
(detentur tal-karta tal-identita’ bin-numru 287694M) li gie mixli talli fl-
4 ta’ Frar, 2020 ghall-habta tat-20:30 fi Triq Il-Kostituzzjoni, I-Mosta:

i. Waqt li kien gieghed isuq vettura bil-mutur u gieghed jersaq lejn passagg
ghall-uzu tan-nies bil-pass, nagas milli jnaggas il-velocita’ u jieqaf;
il. Saq vettura bil-mutur jew vettura ohra bi traskuragni;
iii. Saq vettura bil-mutur jew vettura ohra b’mod perikoluz.

B. IS-SENTENZA APPELLATA

2. Permezz tas-sentenza aktar ‘il fug imsemmija, il-Qorti tal-
Magistrati (Malta) bhala Qorti ta’ Gudikatura Kriminali, filwaqt li ma

haditx konsiderazzjoni ta’ dik il-parti fl-affidavit fejn jissemma’ li |-
imputat irrikonoxxa li zbalja u dan stante illima ngabet I-ebda prova
li l-imputat kien imwissi bid-drittijiet tieghu, sabitu hati tal-
imputazzjonijiet migjuba kontra tieghu u mmultatu somma
komplessiva ta’ tliet mitt euro (€300) kif ukoll ordnat I-iskwalifika
tal-licenza tas-sewqan ghall-perjodu ta’ hames xhur mid-data tas-
sentenza.

C. L-APPELL INTERPOST

3. llli I-appellant Andre Joel CAMILLERI appella minn din is-sentenza
fejn talab lill-Qorti sabiex thassar u tirrevoka s-sentenza appellata in
kwantu sabet lill-appellant hati tat-tliet imputazzjonijiet migjuba
kontra tieghu u konsegwentement tilliberah minnhom u
alternattivament f’kaz biss li din il-Qorti tichad I-ewwel tliet aggraviji,
tirriforma s-sentenza appellata billi tvarja I-piena inflitta ghal wahda
aktar ekwa u gusta li tkun tirrispekkja |-fatti tal-kaz u dan wara i
stqarr is-segwenti:

i. In-nullita’ tas-sentenza appellata in kwantu niegsa ghal kollox mill-fatti i
taghhom l-appellant instab hati u dan skont ma jippreskrivi I-Artikolu 382
tal-Kodi¢i Kriminali;

ii. In-nuqqas t'attendibilita’ tal-affidavits tal-Pulizija PC 762 J. Cauchi u PC
1436 A. Camilleri ghaliex dawn huma identi¢i ghal xulxin.

iii. 1l-Prosekuzzjoni nagset milli tipprova I-kaz taghha skont ir-regola tal-ahjar
prova.
iv. Il-Piena ec¢céessiva.

D. IL-KONSIDERAZZJONIJIET TA’ DIN IL-QORTI

Ikkunsidrat

4. i nhar |-4 ta’ Frar, 2020 ghall-habta tat-tmienja u nofs ta’ filghaxija,
PC 1436 u PC 762 osservaw li kien hemm vettura bin-numru ta’
registrazzjoni MVDO0O01 tinstaq b’manjiera perikoluza fil-Pjazza tal-
Mosta. Din il-vettura giet osservata tghaqqad it-tyres u taqgla’
b’velocita’ e¢cessiva tant li anki bagghet ghaddejja minn fuq l-istrixxi
pedonali fmument fejn kien hemm in-nies se jagsmu, gabel ma
mbaghad daret b’velocita’ kbira wara I-Klinika tal-Mosta.

5. L-imsemmija Agenti tal-Pulizija wagfu lil din il-vettura u identifikaw
is-sewwieq bhala Andre Joel Camilleri u wara li gie spjegat lilu
ghalfejn huwa kien saq kontra I-Ligi, gie infurmat li kienu sejrin
jittiehdu proceduri penali kontra tieghu minhabba dan I-inc¢ident.

Ikkunsidrat

6. llli l-appellant gabel xejn jissolleva I-pregudizzjali tan-nullita tas-
sentenza appellata minhabba li jgis li din nagset milli tosserva I-
formalitajiet ad validitatem preskritti mill-Artikolu 382 tal-Kodici
Kriminali. L-Artikolu 382 tal-Kodi¢i Kriminali jghid:

Il-gorti, meta taghti s-sentenza kontra I-imputat, ghandha tghid il-fatti li taghhom
dan ikun gie misjub hati, taghti I-piena u ssemmi |-artikolu ta’ dan il-Kodici jew ta’
kull ligi ohra li tkun tikkontempla r-reat.

7. Mill-gurisprudenza — fosthom Il-Pulizija vs. Joseph Muscat?, II-
Pulizija vs. Stephen Bonsfield?, Il-Pulizija vs. Nutar Peter sive
Pierre Falzon®, Il-Pulizija vs. Carmel Attard*, Il-Pulizija vs.
Robert Farrugia®, Il-Pulizija vs. Philip Zahra® Il-Pulizija vs.
Francis Mallia’, ll-Pulizija vs. Anthony Zahra®, IlI-Pulizija vs.
Joseph Farrugia® - taghti interpretazzjoni tal-Artikolu 382 tal-Kodici
Kriminali li ma tippremettix imprecizjoni lill-gudikant fl-ghoti ta’
sentenza fejn din I-imprecizjoni tohloqg incertezza fil-mohh tal-
akkuzat ghal dak li jirrigwarda d-dikjarazzjoni ta’ htija li tkun saret fil-
konfront tieghu. Huwa propju ghalhekk li dan I-Artikolu jirrikjedi ad
validitatem li s-sentenza kundannatorja ghandu jkun fiha :

(i) il-fatti li taghhom l-akkuzat ikun gie misjub hati

(i)  taghti I-piena lill-hati u

(i)  msemmi l-artikolu tal-kodici kriminali jew kull ligi ohra li johloq
ir-reat.

8. Dawn ir-rekwiziti mhumhiex sempli¢i formalita’ izda n-nuqqas ta’
wiehed minnhom huwa meqgjus nuggas sostanzjali li jwassal ghan-

1 Qorti tal-Appell Kriminali (10.6.1994)
2 Qorti tal-Appell Kriminali (27.4.06)

3 Qorti tal-Appell Kriminali (17.1.2019)
4 Qorti tal-Appell Kriminali (6.6.2007)

5 Qorti tal-Appell Kriminali (19.11.2015)
6 Qorti tal-Appell Kriminali (28.9.2017)
7 Qorti tal-Appell Kriminali (25.2.1965)
8 Qorti tal-Appell Kriminali (26.5.1994

9 Qorti tal-Appell Kriminali (28.5.1987)

nullita’ tas-sentenza minhabba difett sostanzjali fis-sentenza
nnifisha.

9. Dwar l-argument li jirrigwarda l-allegati nugqas tal-‘fatti’ fis-sentenza,
il-gurisprudenza b’*fatti” ma tirrikjedix xi rakkont dettaljat tal-akkadut;
izda r-riproduzzjoni tal-imputazzjonijiet kif miktuba fi¢-Citazzjoni gie

kriminali 1l-Pulizija vs. Paul Chetcuti Caruana deciz nhar id-19 ta’
Frar 2014, intqal:

Jibda biex jinghad illi I-appellant tressaq il-Qorti fuq procedura sommarja
fid-distrett tal-Mosta fliema kaz allura I-Qorti tal-Magistrati biex tissodisfa
I-vot tal-ligi kien ikun bizzejjed |li taghmel riferenza ghall-fatti kif
esposti fic-citazzjonil?, tindika l-artikoli tal-ligi u taghmel id-dikjarazzjoni
ta’ htija o meno u jekk ikun il-kaz, il-piena. M’ghandhiex ghalfejn terga’
tirrepeti b’mod aktar dettaljat il-fatti kif jidhru fil-bidu tac-citazzjoni peress illi
jekk ippruvati, I-Qorti tista’ taghmel pjena riferenza ghalihom u xejn aktar.

10. L-istess intqal fl-appell kriminali IlI-Pulizija vs. Giuseppi
Desira deciz nhar it-23 ta’ Mejju 2014

Sentenza i tikjarifika dak li I-legislatur ried ifisser bil-kelma 'fatti' fl-artikolu
382 tal-Kapitolu 9 tal-Ligijiet ta' Malta hija dik fl-ismijiet 'll-Pulizija v. Elton
Abela':

Il-fatti Ii l-artikolu 382 jirreferi ghalihom huma I-fatti tar-reat u mhux, kif
jippretendi lappellant, il-fatti li jiggustifikaw il- kundanna ossia I-
motivazzjoni. Fis-sentenza appellata |-fatti tar-reat huma effettivament
elenkati fil-bidu nett. L- ewwel Qorti mbaghad ghaddiet biex telenka l-artikoli
tal- ligi relattivi ghal dawk ir-reati kollha u ddikjaratu hati wara li galet li kienet
semghet ix-xhieda kollha u ezaminat id- dokumenti esibiti. Dak li kellha
f'mohha lewwel Qorti huwa car, cioe’ li kienet ged issib il-htija ghall-
imputazzjonijiet kollha peress |li ma ghamlet I-ebda kwalifika, u wiehed
m'ghandux ghalfejn janalizza s- sentenza biex jipprova jiddetermina ta'
x'hiex hija kienet ged issib lill-appellant hati. Certament kien ikun
deziderabbli li kieku l-ewwel Qorti ziedet il-kliem "ta' |- imputazzjonijiet
kollha" wara I-kelma "hati".'

11. F'dan il-kaz, id-decisum tal-Qorti tal-Magistrati (Malta) gie
riprodott fil-verbal a fol 5. Dan il-verbal, verament ma jikkontjenix il-
fatti, -anqas almenu |-imputazzjonijiet kontestati lill-imputat. |zda a
fol 12 jirrizulta li r-Registratur inkluda estratt mir-registru tas-sentenzi
fis-sensi tal-artikolu 663(5) tal-Kodi¢i Kriminali. Dan jghid:

10 Enfasi ta’ din il-Qorti.

Id-decizjonijiet tal-Qorti tal-Magistrati, jekk jinkitbu mill-magistrat li jiddecidi,
ghandhom jintrefghu fl-original taghhom, u tghodd ghalihom id-dispozizzjoni tal-
artikolu 518. F’kull kaz, sunt ta’ din id-decizjoni ghandu jitnizzel fregistru apposta,
u dan is-sunt jaghmel prova awtentika ta’ dik id-decizjoni, dags li kieku kien kopja
legali taghha. Is-sunt ghandu jkun fih l-isem tal-qorti li taghti d-decizjoni, I-ismijiet
tal-partijiet, id-data tad-decizjoni, u I-partikularitajiet imsemmijin fl-artikolu
3821, jew, fil-kaz ta’ digrieti, is-sustanza tal-parti dispozittiva.

12. L-estratt mir-redistru prezentat fl-atti a fol 12 jissodisfa |-vot tal-
artikolu 663(5) tal-Kodic¢i Kriminali. Stante li dan |-estratt mir-registru
tas-sentenzi gie ezebit fl-atti, il-Ligi stess ittih status bhala prova
awtentika ta’ dik id-decizjoni li tkun hadet il-Qorti. Inoltre, dan I-
estratt fih riproduzzjoni tal-imputazzjonijiet li gie mixli bihom I-imputat
— u allura |-fatti li dwarhom gie misjub hati, il-piena inflitta, nonche I-
artikoli tal-Ligi li tahthom instabet il-htija. [I-formalitajiet kollha rikjesti
mill-Artikolu 382 tal-Kodi¢i Kriminali gew sodisfatti.

13. Ghaldagstant [-ewwel aggravju tal-appellant gieghed jigi
michud.
Ikkunsidrat

14. llli l-appellant jilmenta li |-Qorti tal-Magistrati (Malta) ma

setghet gatt issib htija fl-appellant abbazi tax-xhieda moghtija
permezz tal-affidavits esebiti f'foljo 2 u 3 tal-atti processwali u dan in
kwantu dawn l-affidavits huma kopja wiehed tal-iehor. 1d-Difiza
tikkontesta Il-attendibbilita ta’ dawn Il-affidavits. Minn harsa akkurata
ta’ dawn I-affidavits din il-Qorti minnufih taghti ragun lill-appellant u
tosserva kif dawn I-affidavits huma kwazi identi¢i. Ma jistax jinghad
li fdan il-kaz kien hemm ‘copy and paste exercise’ in kwantu hemm
xi ftit kliem li huwa differenti. |zda fis-sustanza, u I-parti I-kbira tal-
kontenut ta’ dawn I-affidavits huwa prattikament identiku.

15. Din il-Qorti tithem illi filk-mument illi l-appellant inqabad isuq
allegatament bil-manjiera rraportata I-kuntistabbli PC 762 J. Cauchi
u PC 1436 A. Camilleri kienu flimkien u, jekk jitwemnu, huma raw I-
istess haga ssehh quddiem ghajnejhom. |zda dan ma jfissirx |i I-
perspettiva ta’ xhud ghandha tirrifletti bi prec¢izjoni kwazi identika I-
perspettiva ta’ xhud iehor. Il-verzjoni individwali taghhom hija
mehtiega ghall-ahjar amministrazzjoni tal-dustizzja.  Irid ukoll
jinghad li I-fatt li affidavits li jkunu kwazi kopja identika ta’ xulxin ma
zzidx il-kredibbilita’ ta’ dak i jkun xehed ix-xhud premezz tal-affidavit.

11 Enfasi ta’ din il-Qorti.

L-identicita jew kwazi identicita f'dak mistgarr f'affidavit xejn ma jkollu
effett korroborattiv; anzi jekk xejn jista’ jkollu I-effett oppost. Hekk
jidher li gara fl-appell kriminali lI-Pulizija vs. Mark Tanti deciz nhar
is-27 ta’ Marzu, 2014 fejn dil-Qorti kienet procediet sabiex skartat I-

affidavits li kienu identic¢i, ossija |-prodott ta’ ezercizzju ta’ “cut and
paste”:

Minn ezami akkurat tal-affidavits prezentati fdawn I-atti jidher illi I-osservazzjoni
tal-appellant huwa minnu. L-affidavit ta’ PC 1316 Agius u PC 954 James Mangion
ghal ghal dak li hu l-ewwel faccata taghhom huwa “cut and paste” tal-affidavit li
prezenta s-surgent. Ghad illi PC 954 James Mangion ikompli bl-affidavit tieghu a
pagna 11 li huwa differenti minn dawk tal-ohrajn. Din il-Qorti tagbel mal-argument
tad-Difiza illi dana huwa abbuz tas-sistema. Hawnhekk m’ghandniex
korraborazzjoni, izda ripetizzjoni illi huwa perikoluz illi jkun prezentat bhala
prova f’process penali u ghalhekk il-Qorti sejra tiskarta I-affidavits!? ta’ PC
1316 Agius u PC 954 James Mangion, zgur, almenu ghal dak li jirrigwarda |-
affidavit li jidher a fol 10 tal-process.

16. [lli mistqarr dan pero f'dan il-kaz ma jirrizultax li sar semplici
ezerCizzju ta’ “cut and paste” bhal fl-appell ta’ Mark Tanti,
ghalkemm fis-sustanza taghhom I-affidavits huma identici. Din il-
Qorti ma tqisx pero li ghandha tirrikorri ghar-rimedju estrem u
eccezzjonali tal-iskartar ta’ affidavits bhal ma sar fl-appell kriminali
Mark Tanti, fejn wara kollox I-iter proc¢edurali kien differenti minn
dak li sehh f'dan il-kaz. Din il-Qorti tifthem li |-pressjoni tax-xoghol
tal-Agenti tal-Pulizija twassalhom biex jaqtghu fil-qasir u biex ihaffu
xogholhom jipproducu affidavits li jkunu kwazi identi¢i ghal xulxin.
|zda din mhix prattika tajpa u ghandha tigi riveduta minn dawk
kollha li fl-ezekuzzjoni tax-xoghol taghhom ikunu mehtiega jew
ghandhom il-possibilita moghtija lilhom bil-Ligi li jipprezentaw
affidavit.

17.  Kull xhud li jista’ jiehu affidavit ghandu jikteb fih il-verzjoni tal-
fatti tieghu innifsu b’mod li jesprimi lilu nnifsu bil-mod tieghu; u
mhux jagbad u jikkopja kelma b’kelma I-affidavit li jkun ghamel il-
kollega tieghu li kien mieghu u jikkonfermah dagslikieku dak |-
affidavit kien ghamlu hu stess. Dan gieghed jinghad f'dan il-kaz
minhabba I-fatt [i mill-NPS ezebit a fol 9 jirrizulta li dan ir-rapport
kien gie introdott fis-sistema komputerizzata mill-istess PC762
John Jay Cauchi, li I-affidavit tieghu jinsab a fol 2 u liema rapport
huwa prattikament identiku ghall-affidavit prezentat mill-istess
PC762. Imbaghad jirrizulta li I-affidavit ezebit a fol 3 ta’ PC1436
Ayrton Camilleri kien kwazi identiku ghal dak imsemmi fl-affidavit

12 Enfasi ta’ din il-Qorti.

ta’ PC762 u I-NPS registrat minn PC762. I|zda din hija
sempliciment osservazzjoni li geghda taghmel din il-Qorti in
kwantu gabel dan l-istadju ta’ revizjoni ma jirrizultax li dan il-punt
kien gie b’xi mod diskuss.

18. Iz-zewq agenti tal-Pulizija li prezentaw l-affidavit taghhom la
gew prodotti biex jixhdu u mill-banda l|-ohra [-angas ma gew
imharkin biex iwiegbu ghal dak miktub minnhom fl-affidavits
permezz ta’ mistogsijiet in kontro-ezami. Dan huwa differenti minn
dak li sehh fl-appell kriminali Mark Tanti msemmi izjed il-fuqg.
B’hekk ghalkemm huwa minnu li I-kontenut tal-affidavits huwa
kwazi kwazi identiku, mill-banda |-ohra dawn iz-zewgt xhieda ma
gewx sfidati fdak li kkonfermaw bil-gurament taghhom. Mill-atti
tal-kawza |-angas ma jirrizulta li dawn I-affidavits gew kontestati
formalment quddiem il-Qorti tal-Magistrati (Malta) u dan stante ma
jirrizulta ebda verbal li permezz tieghu id-Difiza talbet I-isfilz jew I-
iskartar ta’ dawn iz-zewgt affidavits stante li skontha ma jkunux
jirriflettu I-verzjoni individwali tad-dikjarant.

19.  Ghal dawn ir-ragunijiet, dan it-tieni aggravju gieghed ukoll jigi
respint.

Ikkunsidrat

20. It-tielet aggravju huwa fis-sens |i I-Prosekuzzjoni nagset i
tressaq l-ahjar prova f'dan il-kaz. Id-Difiza targumenta li I-affidavits
huma neqsin minn dettalji u provi importanti li kienu determinanti
sabiex tkun tista’ tinstab htija f'dan il-kaz.

21. Din il-Qorti ma tagbilx ma din I-interpretazzjoni ta’ dak li xehdu
I-Agenti tal-Pulizija bl-affidavit. L-affidavits verament huma wkoll
gosra u skjetti. Izda minkejja s-sempli¢ita u |-qosor taghhom
jikkontjenu fihom il-minimum mehtieg biex il-Qorti tal-Magistrati
(Malta) setghet issib li r-reati kontestati kienu fil-fatt integrati.

22.  L-ewwel imputazzjoni titratta r-reat ta’ min, waqt li jkun
gieghed isuq vettura bil-mutur jersaq lejn passagg ghall-uzu tan-
nies bil-pass, nagas milli jnaggas il-velocita u jieqaf. Dan jirrifletti
I-ksur tar-regolament 89(1) tal-Ligi Sussidjarja 65.11 li jippreskrivi
d-dmir tal-vetturi li:

23.

24.

Meta t-trig tkun markata b’linji bojod paralleli jew bi studs matul il-wisa’
taghha, jew b’sinjali ohra biex juru spazju ghall-passagg ghall-uzu ta’
nies bil-pass, il-vetturi kollha Ii jkunu ged jersqu lejn dak il-passagg
ghandhom imexxu bil-mod u, jekk ikun hemm bzonn ghandhom jieqfu,
biex ihallu lin-nies bil-pass jagsmu, u ma ghandhom febda kaz
jagsmu |-passagg ta’ xi nies bil-pass li jkunu ged juzawh.?

Ix-xhieda fl-affidavits jghidu li s-sewwieq tal-vettura MVDO0O1,
li wara li gie mwaqgqgaf minnhom gie identifikat bhala l-appellant, gie
innutat li gala’ b’velocita e¢cessiva minn fejn kien ipparkjat, ghadda
minn fuq iz-zebra crossing fejn injora ghal kollox in-nies li kien
hemm jistennew biex jagsmu. Verament illi x-xhieda ma spjegawx
kemm kienet il-velocita e¢cessiva li biha I-appellant gala’ minn fejn
kien ipparkjat. lzda I-frazi “velocCita ec¢essiva” ghalkemm mhux
facilment kwantifikabbli minghajr strument tal-kejl adattat, xorta
wahda tibga’ l-antitezi ta’ “sewqgan bil-mod”. L-obbligu skont ir-
regolament 89(1) tal-Ligi Sussidjarja 65.11 huwa li I-vetturi li jersqu
lejn strixxi pedonali ghandhom isuqu bil-mod.

[I-fatt li x-xiehda ddeskrivew is-sewqgan tal-appellant meta
gorob u ghadda minn fuq dawn l-istrixxi pedonali bhala li kien
b’velocita e¢cessiva, jinftiehem li zgur ma kienx sewqan bil-mod kif
trid il-Ligi. Jirrizulta wkoll minn din ix-xiehda li kien hemm bzonn i
l-appellant jiegaf meta resaq lejn dawn I-istrixxi pedonali ghax
dawn iz-zewg@t Agenti tal-Pulizija raw lil xi nies li kienu geghdin
jistennew biex jagsmu. Minkejja dan jiddeskrivu I-imgieba tas-
sewwieq appellant bhala li injorahom ghal kollox u baga’ ghaddej
minn fuq dawn [-istrixxi meta ma kienx gieghed |-angas isuq bil-
mod.

13 ||-prosekuzzjoni tkun tista’ titmexxa in bazi ghal dak dispost mill-artikolu 55 tal-Kapitolu 65 tal-Ligijiet

ta’ Malta li

jghid:
55.(1) Bla hsara ta’ kull provvediment iehor ta’ din I-Ordinanza, kull persuna li taghmel
reat kontra xi regolament maghmul taht I-artikolu 54 ghandha, meta tinsab hatja, tehel il-
pieni kif stabbiliti ghal kontravvenzjonijiet fil-Kodi¢i Kriminali, izda kull piena bhal dik ma
ghandha tkun f'ebda kaz angas minn ammenda ta’ hdax-il euro u hamsa u sittin ¢entezmu
(11.65):

Izda, fil-kaz ta’ reat muri fl-ewwel kolonna tal-Ewwel Skeda li tinsab ma’ din I-Ordinanza,
il-piena li ghandha tinghata ghandha tkun dik murija fit-tieni kolonna taghha u, fil-kaz ta’
reat muri fl-ewwel kolonna tat-Tieni Skeda li tinsab ma’ din I-Ordinanza, il-piena li ghandha
tinghata m’ghandha febda kaz tkun ingas mill-ammenda relattiva murija fit-tieni kolonna
taghha.

25. Huwa minnu li [-Prosekuzzjoni ma resqitx ix-xiehda ta’ dawk
in-nies li kienu qeghdin jistennew fuq I-istrixxi pedonali biex
jagsmu. B’dagshekk pero ma ffissirx li dak li raw |-Agenti tal-
Pulizija b’ghajnejhom jizvolgi quddiemhom mhux tajjeb bhala
prova biex fugha tkun tista’ tinstab htija ghal din Il-ewwel
imputazzjoni. Fl-ahhar mill-ahhar dawn |-Agenti tal-Pulizija kienu
xiehda tal-akkadut dags dawk in-nies li kienu geghdin jistennew
fuq I-istrixxi pedonali pronti biex jagsmu izda li ma thallewx jaghmlu
dan grazzi ghas-sewgan tal-appellant.

26. F'dan l-isford probatorju I-Qorti tgis li I-Qorti tal-Magistrati
setghet legalment u ragonevolment issib lill-appellant hati tal-
ewwel imputazzjoni.

27. It-tieni u t-tielet imputazzjonijiet huma dawk misjuba taht I-
artikolu 15(1)(a)(2) tal-Kapitolu 65 tal-Ligijiet ta’ Malta.

28. [I-Qorti taghmel referenza ghal Jurisprudenza fejn saret
distinzjoni ¢ara bejn dak illi jitgies bhala sewqan traskurat u
negligenti u ghal dak li jiddegenera f'sewqgan perikoluz :

Sewqan traskurat (negligent driving) hu kwalsiasi forma ta' sewqgan li
jiddipartixxi minn jew li ma jilhagx il-livell ta', sewgan mistenni minn
sewwieq ragonevoli, prudenti, kompetenti u ta' esperjenza. Bhala regola,
il-ksur tar-regolamenti tat-traffiku kif ukoll in-non-osservanza tad-
disposizzjonijiet tal-Highway Code li jincidu fuq il-mod jew il-kwalita' ta'
sewqan ta' dak li jkun, jammonta ukoll ghal sewgan traskurat. Sewgan bla
kont hu deskritt fl-artikolu 15 (2) ta' I-Ordinanza dwar ir-Regolamenti tat-
Traffiku (Kap. 65) bhala sewqgan "bi traskuragni kbira". Din it-tieni ipotesi,
jigifieri ta' sewgan bla kont, tikkontempla s-sitwazzjoni fejn il-grad ta'
traskuragni tkun kbira u tinkludi I-kazijiet fejn wiehed deliberatament jiehu
riskji fis-sewgan li m'ghandux jiehu minhabba I-probabbilita’ ta' hsara li
tista' tirrizulta lil terzi, kif ukoll kazijiet fejn wiehed ikun indifferenti ghal tali
riskji. Sewgan perikoluz (dangerous driving) jirrikjedi li fil-kaz partikolari s-
sewqgan kien ta' perkolu ghal terzi jew ghall-proprjeta’ taghhom. Biex
wiehed jiddecidi jekk kienx hemm dana |-perikolu, wiehed irid jara c-
cirkostanzi kollha tal-kaz, inkluzi I-hin u I-lokalita’ ta' I-incident u |-prezenza
0 meno ta' traffiku iehor jew ta' nies ghaddejjin bir-rigel. Sewgan f'kaz
partikolari jista' jaga taht tnejn jew aktar minn dawn it-tliet forom ta’'
sewgan, fliema kaz japplikaw id-disposizzjonijiet tal-ligi u d-dottrina in
materja ta' konkors ta' reati. Ghall-finijiet ta' piena I-legislatur pogga s-
sewqgan bla kont u s-sewgan perikoluz fl-istess keffa. Ir-reat ta' sewqgan
traskurat hu kompriz u involut f'dak ta' sewgan bla kont u f'dak ta' sewqgan
perikoluz.=

4 11-Pulizija vs. Alfred Mifsud, deciza mill-Qorti tal-Appell Kriminali, nhar is-6 ta’ Mejju 1997.

29. In oltre fis-sentenza IlI-Pulizija vs. Alfonso Abela din il-Qorti
diversament ippreseduta rriteniet is-segwenti:

i kif gie ritenut minn din il-Qorti (App. Krim. “ll-Pulizija vs. Aldo Muscat”
[27.5.04]), jekk sewqgan hux (i) negligenti ; jew (ii) bla kont jew (iii) perikoluz
hi kwistjoni ta’ “Degree”. (App.Krim. Pul. vs. Charles Bartolo [14.3.59] ;
Pul. vs. Wilson, Vol. XXXIX p. 1018 u Pul. vs. Alfred Vella, Vol. XLIV; p.
933) u kif jidhru wara xulxin huma fl-iskala tas-serjeta’ taghhom (App.
Krim. Pul. vs. Hardingham , [19.10.1963)]) . Gie ukoll ritenut li biex jintegra
ruhu ir-reat ta’ sewqan perikoluz , hemm bzonn ta’ certu grad ta’
‘recklessness” (App. Krim. Pul. vs. Charles Farrugia XXXIX p. 1018.)
“‘Recklessness” giet defenita bhala “wilfully shutting one’s eye®. (App. Krim.
Pul. vs. Joseph Aquilina , 20.4.1963) . Invece sewqgan negligenti jew
traskurat ifisser nuggas ta’ prudenza ordinarja li wiehed ghandu jadopera
biex jevita s-sinistri stradali (App. Krim. Pul. vs. Antonio Spiteri, Vol. XLIV
, p.892.).s

30. Id-deskrizzjoni moghtija fl-affidavits kien dawn [|-Agenti tal-
Pulizija raw lil vettura misjuga mill-appellant tinstaq b’'manjiera
perikoluza hafna gewwa |-Pjazza tal-Mosta, u Triq il-Kostituzzjoni,
fil-Mosta. Huma jispjegaw li dan is-sewqan perikoluz kien gieghed
isir permezz ta’ sewgan b’velocita e¢cessiva u tghaqqid ta’ tyres.
Inoltre, l-appellant qala’ minn posizzjoni wieqfa b’velocita
eccessiva, apparti li ghadda minn fuq zebra crossing fejn injora
ghal kollox lin-nies i kienu ged jistennew biex jagsmu. Imbaghad
kompla bil-manuvri tieghu billi dar mal-blokka tal-klinika tal-Mosta
wkoll b'veloc¢ita e¢cessiva. Ghal dawn I-Adenti tal-Pulizija dak it-
tip ta’ sewqan li raw lill-appellant jaghmel quddiem ghajnejhom
kien tali anke jekk kienu “Off-duty” xprunahom biex jagixxu. Dak
iIs-sewqan li huma raw b’ghajnejhom kien deskritt minnhom bhala
li -mod li bih kien gieghed isuq fzona dagshekk frekwentata minn
nies u traffiku kien, ghalihom, ghal kollox negligenti fejn pogga
f'periklu ¢ar lil dawk il-persuni li kienu ser jagsmu minn fuq iz-zebra
crossing.

31. Agenti tal-Pulizija fdan il-kaz huma xhieda ordinarji u li in
kwantu tali ma jistghux jaghtu l-opinjoni taghhom izda jridu jixhdu
biss dwar dak li jkunu esperjenzaw b’xi wiehed jew izjed mis-sensi
taghhom. Il-gudizzju taghhom i s-sewqan tal-appellant kien
“negligenti” jew li kien ghaddej b™"velocita e¢cessiva” jinstemghu li
huma opinjonijiet soggettivi ta’ dak li jkun esprimihom.

15 deciza mill-Qorti tal-Appell Kriminali nhar I-10 ta’ Marzu 2005.

32. Is-sewwieq ta' vettura bil-mutur ghandu dmirijiet li jrid izomm u
josserva f'kull waqt li jkun gieghed bl-isteering wheel f'idu. Karozza
fi triq tista' tkun letali dags arma proprja jekk mhux uzata u misjuqa
bil-ghagal mehtied. Is-sewwieq ta’ vettura bil-mutur huwa marbut
li jsuq bl-attenzjoni, diligenza, hila u ragonevolezza skont ic¢-
cirkostanzi tal-kaz u I-kundizzjonijiet prevalenti fit-trig fil-mument u
fil-lok fejn ikun gieghed isug. L-obbligu li s-sewwieq huwa li jiehu
hsieb li jsug sew, b’mod attent u prudenti skont i¢-Cirkostanzi
prevalenti quddiemu. Is-sewwieq irid li jzomm il-proper lookout, u
“to see what is in plain view”, u li jkollu kontroll shih tal-vettura li
jkun gieghed isuq bil-mezz viziv kif ukoll bil-mezz tas-smiegh,
inkluz, bil-vetturi moderni dejjem aktar teknologikament avvanzati,
bil-mezzi, attrezzi u apparat li I-karozzi jigu mghamra bihom.® Is-
sewwieq irid dejjem isuq b’mod li jkun jista' jaghmel evalwazzjoni
fwaqgtha tas-sitwazzjoni li jkun gieghed isuq fiha u dan sabiex jevita
li jkun hemm riskju ta' kollizjoni ma vetturi ohra jew in¢identi ma
pedestrians.

33. Ghalkemm hemm limiti ta' velocita stabbiliti fzoni u f'toroq
partikolari, anke jekk sewwieq ikun qieghed isuq fil-limiti tal-
velocita konsentita, huwa jrid dejjem isuq b'safe speed fi¢-
cirkostanzi partikolari prevalenti fit-triq li fiha jkun gieghed isuq.
Dan huwa mehtieg sabiex f'kull waqt ikun jista' jiehu dik I-azzjoni
proprja u effettiva sabiex ikun jista' jevita kollizjoni ma vetturi ohra
jew inc¢identi ma pedestrians billi jkun jista' jnaqgas il-velocita, jew
iwaqggaf il-vettura misjuga minnu jew li jiehu dik I-azzjoni evaziva
skont il-kaz biex tigi evitata kollizjoni jew in¢ident, u dan dejjem
skond il-kondizzjoni prevalenti u ¢-¢irkostanzi tal-kaz. Din l-azzjoni
trid dejjem tkun pozittiva u mehuda f'waqgtha b'rispett lejn I-
osservanza tar-regolamenti tas-sewqgan.

34. Id-deskrizzjoni tas-sewqan li raw quddiem ghajnejhom iz-
zew(t Agenti tal-Pulizija turi li I-appellant ma zammx ruhu ma dawn
in-normi mahluga mill-Ligi u elaborati fil-Qurisprudenza intizi li
jharsu s-sikurezza fit-toroq. ld-deskrizzjoni moghtija minn dawn I-
Agenti tal-Pulizija, ma tghidx fejn kienu geghdin meta raw dawn il-
manuvri, nagset milli §gib prova xjentifika tal-velocita effettiva li
biha kien qala’ l-appellant mill-posizzjoni stazjonarja tieghu, I-
angas ma semmew kemm kien hemm nies ghaddejjin jew kemm
kien hemm karozzi ghaddejjin, jew fejn [-appellant kien parkeggat,
id-direzzjoni fejn saq, jew liema zebra crossing huwa baga’

16 bhal mirja, rear cameras, sensors, alarms eccetra.

ghaddej minn fugha. Verament li huma setghu kienu izjed dettaljati
fid-deskrizzjoni ta’ dak li huma raw u semghu.

35. Mill-banda |-ohra huma taw indikazzjoni ¢ara ta’ fejn sehhew

36.

37.

dawn ir-reati : gewwa I-Pjazza tal-Mosta, u Triq il-Kostituzzjoni, fil-
Mosta u hdejn il-klinika tal-Mosta. Huma jispjegaw li dan is-
sewqan perikoluz kien gieghed isir permezz ta’ sewgan b’velocita
eccessiva u tghaqqid ta’ tyres. Inoltre, I-appellant gala’ minn
posizzjoni wieqfa b’veloc¢ita e¢cessiva, apparti li ghadda minn fuq
zebra crossing fejn injora ghal kollox lin-nies li kienu ged jistennew
biex jagsmu. Imbaghad kompla bil-manuvri tieghu billi dar mal-
blokka tal-klinika tal-Mosta wkoll b’velocita ec¢éessiva. Kif intqal
izjed il-fug, anke li kieku I-appellant kien gieghed isuq entro I-limiti
tal-velocita konsentita f'dik iz-zona u fdawk i¢-¢irkostanzi, huwa
xorta wahda kien obbligat li jzomm mar-regola superjuri li jrid
izomm “safe speed”. ll-fatt li jzomm mal-limitu tal-veloc¢ita mhux
bizzejjed. Dak il-limitu tal-velocita xorta wahda jiddependi mi¢-
c¢irkostanzi li fihom wiehed ikun gieghed isuq. Allura jekk dik iz-
zona hija suggetta ghal limitu ta’ mhux izjed minn 50 kilometru fis-
siegha stante li fl-ibliet jew l-irhula, ma jfissirx li jista’ jsuq b'dik il-
velocita wkoll meta jkun ghaddej minn fuq zebra crossing bin-nies
lesti biex jagsmu minn fugha.

Apparti minn hekk dawn ix-xhieda jghidu wkoll li I-appellant
kien gieghed isuq dik il-karozza meta kienet zona dagshekk
frekwentata minn nies u traffiku. Dan allura jindika wkoll li kien
hemm kemm nies kif ukoll traffiku ghaddej minn dawk I-inhawi dak
il-hin.  Verament li dawn ix-xiehda ma tawx kont ta’ kemm kien
hemm nies u kemm kien hemm karozzi ghaddejjin. 1zda kien
hemm bizzejjed traffiku u nies ghaddejjin li ghajnejhom ghokrithom
u xprunathom jagixxu waqt li kienu “off duty”. Il-modalita tas-
sewgan tal-appellant f'dak il-kuntest ambjentali u cirkostanzjali
partikolari kien tali li ma kienx jikkostitwixxi “safe speed” jew fi
kliem I-Agenti tal-Pulizija, kien “velocita ec¢essiva”. Kien sewqgan
li bih, apparti t-taghqid tar-roti — u li ma tistax tghaqgadhomlha jekk
ma taghfasx il-gass — minn dak deskritt ma kienx sikur ukoll in
kwantu ghadda minn fuq l-istrixxi pedonali b’velocita e¢cessiva,
ergo velocita li ma kienetx sikura ghal dik it-triq f'dak il-kuntest u
injora kompletament lin-nies li kienu jridu jagsmu.

Dan il-kuntest jindika sewgan traskurat ossija sewqgan i

jiddipartixxi minn jew li ma jilhagx il-livell ta' sewgan sikur mistenni
minn sewwieq ragonevoli, prudenti, kompetenti u ta' esperjenza.

Huwa sewqan li ssawwar ukoll fi ksur tar-regolamenti tat-traffiku
grazzi ghan-osservanza tad-disposizzjonijiet tal-Highway Code i
jincidu fuqg il-mod jew il-kwalita' ta' sewqgan ta' dak li jkun. Dan
allura jammonta wkoll ghal sewgan traskurat. |zda d-deskrizzjoni
moghtija mill-Agenti tal-Pulizija tmur lil hinn minn dan in kwantu
setghu jaraw li dik il-modalita ta’ sewgan tal-appellant kienet ukoll
tali li kienet ukoll ta' perkolu ghal dawk it-terzi li riedu jagsmu minn
fuq iz-zebra crossing. Dan il-perikolu jigi dezunt mi¢-cCirkostanzi
kollha tal-kaz, inkluzi I-hin u |-lokalita’ ta' I-incident u |-prezenza o
meno ta' traffiku iehor jew ta' nies ghaddejjin bir-rigel. Fil-fatt I-
Agenti tal-Pulizija setghu jaraw lil dawn in-nies ghaddejjin bir-rigel
u li riedu jagsmu izda gew mizmuma milli jaghmlu dan grazzi ghas-
sewgan tal-appellant b’mod mhux sikur minn fuq iz-zebra crossing
li kienu fuqu — li jigi mifhum li hu dak fil-parti tat-torog u ambjenti
deskritti mill-Agenti tal-Pulizija fix-xiehda taghhom.

38.  Minndawn il-kwadru probatorju din il-Qorti tqis li b’dawk il-provi
li kellha quddiemha I-Qorti tal-Magistrati (Malta) setghet legalment
u ragonevolment issib lill-appellant hati tat-tieni u t-tielet
imputazzjonijiet migjuba kontra tieghu.

Ikkunsidrat

39. lIli kwantu ghall-piena li giet inflitta mill-Qorti tal-Magistrati, din
jirrizulta li kienet multa ta’ tliet mitt euro u skwalifika tal-licenza tas-
sewqan ghal hames xhur nonche nuqggas ta’ tliet punti penali fuq
il-licenza tas-sewqan.

40. Huwa principju ormai stabbilt li fmaterja ta’ appell minn piena,
sabiex Qorti tal-Appell Kriminali tibdel il-piena li tkun erogat I-ewwel
Qorti, dan taghmlu biss fl-eventwalita’ li jirrizultalha li tali piena tkun
Zbaljata fil-principju jew manifestament ec¢¢essiva. Hekk gie mistgarr
mill-Qorti tal-Appell Kriminali (Superjuri) fil-kawza fl-ismijiet The
Republic of Malta vs. Kandemir Meryem Nilgum and Kucuk
Melek deciza nhar il-25 t' Awissu 2005:

It is clear that the first Court took into account all the mitigating as well as the
aggravating circumstances of the case, and therefore the punishment awarded is
neither wrong in principle nor manifestly excessive, even when taking into account

the second and third grounds of appeal of appellant Melek. As is stated in
Blackstone’s Criminal Practice 2004 (supra):

Pagna 13 minn 16




“The phrase ‘wrong in principle or manifestly excessive’ has traditionally been
accepted as encapsulating the Court of Appeal’s general approach. It conveys the
idea that the Court of Appeal will not interfere merely because the Crown Court
sentence is above that which their lordships as individuals would have imposed.
The appellant must be able to show that the way he was dealt with was outside
the broad range of penalties or other dispositions appropriate to the case. Thus in
Nuttall (1908) 1 Cr App R 180, Channell J said, ‘This court will...be reluctant to
interfere with sentences which do not seem to it to be wrong in principle, though
they may appear heavy to individual judges’ (emphasis added). Similarly, in
Gumbs (1926) 19 Cr App R 74, Lord Hewart CJ stated: ‘...that this court never
interferes with the discretion of the court below merely on the ground that this court
might have passed a somewhat different sentence; for this court to revise a
sentence there must be some error in principle.” Both Channell J in Nuttall and
Lord Hewart CJ in Gumbs use the phrase ‘wrong in principle’. In more recent cases
too numerous to mention, the Court of Appeal has used (either additionally or
alternatively to ‘wrong in principle’) words to the effect that the sentence was
‘excessive’ or ‘manifestly excessive’. This does not, however, cast any doubt on
Channell J’s dictum that a sentence will not be reduced merely because it was on
the severe side — an appeal will succeed only if the sentence was excessive in the
sense of being outside the appropriate range for the offence and offender in
guestion, as opposed to being merely more than the Court of Appeal itself would
have passed.”

This is also the position that has been consistently taken by this Court, both in its
superior as well as in its inferior jurisdiction.

Mill-banda I-ohra din il-Qorti trid taghmel I-evalwazzjoni taghha
dwar jekk il-Qorti tal-Magistrati (Malta) applikatx piena li kienet
manifestament ec¢cessiva meta wiehed jiehu kont ukoll tal-aspetti
retributtivi u preventivi tas-sentenza emessa minnha. Kif intgal aktar
iI-fug fl-appell Kandemir u li gie wkoll imbaghad ribadit fl-appell
superjuri Ir-Repubblika ta’ Malta vs. Marco Zarb, dec¢iza nhar il-15
ta’ Dicembru 2005, din il-Qorti bhala Qorti ta’ appell ma tiddisturbax
is-sentenza moghtija mill-Qorti tal-ewwel istanza sempliciment
ghaliex kienet tippreskrivi piena li kienet ghola minn dik li din il-Qorti
kif komposta kienet kieku taghti kieku kienet hi li geghda teroga -
piena. Biex |-appell jirnexxi, kien mehtied li I-appellant juri li I-piena
moghtija mill-Qorti tal-Magistrati kienet tohrog barra mill-parametri
tal-piena jew mizuri applikabbli ghall-kaz. Din il-Qorti ma tinterferix
ma pieni li ma jkunux jidhru li huma zbaljati fil-principju, ghalkemm
ikunu jidhru li huma pieni horox ghal xi Gudikanti.

Biex piena moghtija minn Qorti tal-Ewwel Istanza tkun tista’ tigi
mibdula jrid jigi pruvat li kien hemm xi zball fil-prin€ipju wara I-
emanazzjoni ta’ dik il-piena. [l-Qorti tal-Appell Kriminali fl-Ingilterra
zviluppat ukoll il-kuncett ta’ sindakabilita tal-piena tal-Qorti tal-Ewwel
Istanza fil-kaz li din tkun ecc¢essiva jew manifestament eccessiva.

Biss dan ma jfissirx li sempli¢iment ghax sentenza tkun tidher li hija
fug in-naha aktar severa din tkun tissodisfa dan it-test tal-e¢cessivita
jew eccessivita manifesta. Anzi dik il-Qorti ttenni li appell fuq tali
piena jkun jista’ jigi milqugh jekk jirrizulta li s-sentenza tkun barra I-
parametri tal-piena li tkun applikabbli ghall-offiza in kwistjoni u ghac-
cirkostanzi tal-hati u mhux ghaliex tkun piena li tkun ghola minn dik
li kieku [-Qorti tal-Appell kienet teroga ghall-kaz in kwistjoni.

43. Dawn il-prinCipji gew ukoll imhadnin minn din il-Qorti,
kollegjalment komposta fis-sentenza Ir-Repubblika ta’ Malta vs
Carmen Butler et deciza nhar is-26 ta’ Frar 2009 fejn gie mistqarr
ukoll is-segwenti:

8. Fil-verita’, dawn il-principji huma rifless tal-principju I-iehor li meta jkun
hemm sentenza li tigi appellata mill-hati, il-Qorti tal-Appell Kriminali, bhala
regola, ma tiddisturbax il-piena erogata mill-ewwel gorti sakemm dik il-
piena ma tkunx manifestament sproporzjonata jew sakemm ma jirrizultax li
[-ewwel gorti tkun nagset milli taghti importanza lil xi aspett partikolari tal-
kaz (u anke, possibilment, lil xi cirkostanza sussegwenti ghas-sentenza ta’
[-ewwel gorti) li kien jincidi b’mod partikolari fuq il- piena. S’intendi, kif diga’
nghad, “sentencing is an art rather than a science” u wiehed ma jistax
jippretendi xi precizjoni matematika jew identita” perfetta fit-tqgabbil tal- fatti
ta’ kaz ma’ iehor jew tal-piena erogata fkaz ma’ dik erogata f'’kaz iehor.

44, [I-gurisprudenza prevalenti f'dan il-kuntest, tghallem |i meta
Qorti tigi biex teroga piena trid tiehu kont tac-cCirkostanzi kollha li
jsawru |-kaz, jigifieri dawk tal-vitmi, l-interessi tal-komunita kollha
kemm hi, kif ukoll dawk tal-hati. F’dan is-sens, kemm il-
revizjoni imholli lilha, il-Qorti tal-Appell Kriminali trid tistharreg appell
fuq il-piena inflitta kemm billi tqis i¢-Cirkostanzi kollha prevalenti li |-
Qorti tal-Ewwel Istanza setghet kienet f'gaghda li tara, kif ukoll, skont
kif imsemmi fis-sentenza Butler tgis anke, possibilment, lil Xi
¢irkostanza sussegwenti ghas-sentenza ta’ I-ewwel qorti.

45, Din il-Qorti tqis li dawn ma kienux li zbaljati fil-principju u I-
anqgas manifestament ec¢cessivi. Biss biss taht I-artikolu 15(1)(a)
tal-Kapitolu 65 tal-Ligijiet ta’ Malta il-piena li setghet tkun inflitta hija
dik ta’ multa ta’ mhux izjed minn elf u mitejn euro (€1,200) jew tal-
prigunerija ta’ mhux izjed minn sena. F’dan il-kaz, il-Qorti ghazlet
li timponi piena komplessiva ghal-imputazzjonijiet li taghhom
instab hati u dan jaghmel sens meta I-piena ghall-ewwel
imputazzjoni  titgies assorbita ghall-fini tal-piena fit-tieni
imputazzjoni (u t-tielet jekk tista’ titgies bhala imputazzjonijiet
separata mit-tieni wahda).

46. Imbaghad kwantu ghall-konsegwenza tal-iskwalifika tal-
licenza tas-sewgan komminata taht I-artikolu 15(2) tal-Kapitolu 65
tal-Ligijiet ta’ Malta jirrizulta li I-Qorti tal-Magistrati (Malta) imponiet
hames xhur. Minn analizi tal-fedina penali tieghu jirrizulta li |-
appellant kellu diga kaz iehor deciz fil-11 ta’ Marzu 2019 li kien
jinvolvi wkoll is-sewqgan tieghu bil-vettura MVDO0O01, fejn persuna
kienet sofriet offizi gravi ta’ natura involontarja u fejn huwa kien
diga wehel tmint ijiem sospensjoni tal-licenza tas-sewgan u multa
ta’ mitejn u hamsin ewro (€250).

47.  Tabilhaqq, jekk I-appellant kien deliverman, huwa kien messu
gaghad izjed attent u jibza ghal xogholu QABEL ma huwa wettaq
ir-reat, u mhux issa li kkommettih. Wara kollox huwa diga kellu
xoghfa meta gabel dan il-kaz kellu in¢ident li fih spi¢¢a gie misjub
hati u I-licenza tas-sewqan tieghu kienet sospiza ghal tmint ijiem.
Ma jirrizultax li l-appellant kien tghallem il-lezzjoni biex isuq bil-
ghaqgal biex jevita l-inkwiet ghalih u ghal haddiehor.

Decide

Ghal dawn ir-ragunijiet, il-Qorti gieghda ti¢had l-appell u tikkonferma s-
sentenza appellata.

Aaron M. Bugeja
Imhallef

